
పరమయోగివిలాసము.












నెఱిఁగించి తలఁపులో నిరవొందువగపుఁ 

తరలంగఁ జేయు మిత్తఱి నని పనుప 

నరిగి యాఘనుఁ డంత నలగోష్ఠిపూర్ణు 

గురున కీతెఱఁగు సేకొని విన్నవింప 

ననయంబు హర్షించి యాదేశికుండు 

తనశిష్యుఁ బిలిచి యత్తఱి నీవు వోయి 

తనదుపవిత్రంబు దండంబుఁ దాల్చి 

కొని పెరవారిఁ దోకొనిరాక తాన

యేతెంచెనేని నే నిత్తు నటంచుఁ 

దో తెమ్ము మౌనిచంద్రుని వేగ ననుచు 

ననిపిన నరిగి రామానుజార్యునకు 

నొనర నవ్విధమంతయుం దేటపఱచి 

రమ్మన్న నుప్పొంగి రామానుజుండు

సమ్మదం బెసఁగ దాశరథిఁ గూరేశుఁ 

దోకొని యాతనితోడ నేతెంచి 

యాకరుణానిధి నాచార్యవర్యు 

సేవింప నపుడు గోష్ఠీపూర్ణుఁ డనియె 

నావేళ చెంత రామానుజుతోడఁ 

గరమర్థి నిన్నునొక్కనినె రమ్మనిన 

నిరువుర నీవెంట నిటకుఁ దేఁ దగునె

